· Me nënshkrimin e Memorandumit të Mirëkuptimit, në 21 Dhjetor 2011, ndërmjet Republikës së Shqipërisë dhe Bashkimit Evropian dhe ratifikimin e tij në parlamentin shqiptar, është realizuar pjesëmarrja e Shqipërisë në programin “Kultura 2007 – 2013”. Qëllimi i përgjithshëm i programit “Kultura 2007-2013” ka qënë inkurajimi dhe mbështetja e bashkëpunimit kulturor për promovimin dhe mbrojtjen e trashëgimisë kulturore të përbashkët. Pjesëmarrja e Shqipërisë në këtë program, deri në vitin 2013, ka qënë e suksesshme sidomos në aksionin “Përkthime letrare” në të cilin u shpallën fituese katër projekte me një vlerë totale prej 180.000 Euro. Ndërsa, programi “Media” i Bashkimit Evropian në këtë periudhë ka qënë një komponent më vete, në të cilin Shqipëria nuk mori asnjëherë pjesë. 
· Në Janar 2014 lancohet programi më i ri i Bashkimit Evropian “Creative Europe/Evropa Krijuese 2014-2020“, i cili përfshin 3 programet e mëparshme Media, Media Mundus dhe Culture 2007-2013. 
· Aktualisht programi “Creative Europe/Evropa Krijuese” është programi më i madh i Bashkimit Evropian në fushën e kulturës dhe medias. Me një buxhet prej 1,46 miliardë euro për sektorët audio-vizualë dhe kulturorë, Bashkimi Evropian kërkon të nxisë dhe fuqizojë sektorët kulturorë dhe ato audio vizualë në vendet anëtare të BE-së si dhe në ato kandidatë e potencialisht kandidatë, duke i konsideruar këta sektorë si jetësorë në lidhje me krijimin e vendeve të reja të punës dhe rritjes ekonomike. Programi “Evropa Krijuese” deri në 2020 parashikon të financojë të paktën 250.000 artistë dhe punonjës të sektorit të kulturës, 2.000 kinema, 800 filma dhe 4500 libra të përkthyer. Gjithashtu ajo parashikon të lançojë një sistem garancie financiare duke lejuar bizneset e industrive kreative në hapësirën gjeografike të programit që të aksesojnë një fond prej 700 milion Euro në formë kredie bankare me interes zero dhe duke vënë si kolatoral në këto banka vetëm të drejtën e autorit të produkteve të tyre.

· Në Qershor 2014, Shqipëria (Ministria e Kulturës) nënshkroi marrëveshjen e bashkëpunimit me Komisionin Evropian për pjesëmarrjen në Programin “Evropa Krijuese 2014-2020” dhe Shqipëria ishte përfituese vetëm e NënProgramit “Kultura”. Gjatë vitit 2014, për këtë Nënprogram Shqipëria ka arritur të përthithë në formë grantesh 104.000 Euro.  
· Në Tetor 2014, shërbimet e Komisionit Evropian informuan që Shqipëria mund të përfitojë edhe nga Nën-programi “Media” meqënëse ka përafruar direktivat në fushën audiovizuale.

· Vlera totale e pjesëmarrjes në programin “Evropa Krijuese” është EUR 150.000 në vit, nga të cilat 55.000 Euro për pjesëmarrjen në nën-programin Kultura dhe 95.000 Euro për nën-programin Media. Është konfirmuar tashëm rimbursimi nga fondet IPA në masën prej 80% në vitin 2016 (vitet e tjera mund të ndryshojë % e rimbursimit) të kontributit financiar për pjesëmarrjen në këtë Program të paguar në vitin 2015.  

· Në kuadër të Marrëveshjes për pjesëmarrjen e Shqipërisë në Programin “Creative Europe”, Ministria e Kulturës ka krijuar strukturën Creative Europe Desk – Albania, (Culture Desk) që promovon programin në nivel kombëtar. E njëjta strukturtë duhet të ngrihet edhe për NënProgramin Media (Media Desk) e cila do të ndihmojë krijuesit në lidhje me proçesin e aplikimit dhe gjetjes së partnerëve të nevojshëm dhe do të stimulojë bashkëpunimin ndërkufitar midis profesionistëve, platformave institucionale dhe rrjeteve në sektorët kulturorë dhe industrinë audio vizuale. 
· Programi “Evropa Krijuese” financon deri në 50% të vlerës totale të projektit dhe janë përfituesit e mundshëm që duhët të bashkëfinancojnë projektin me vlera të ndryshme në varësi të thirrjeve.
Nënprogrami Media mbështet industrinë audio-vizuale nëpërmjet këtyre fushave: 

1. Trajnimi për profesionistët audio-vizualë;

2. Financimi për zhvillimin e projekteve audio-vizualë;

3. Financimi i televizionit evropian të cilësisë së lartë;

4. Hyrja në tregjet e reja dhe promovimi i veprave audio-vizuale;

5. Financimi për festivalet e filmave evropianë;


6. Shitja dhe shpërndarja e filmave evropianë përtej kufijve;

7. Zhvillimet e audiencës; 
8. Programimi i TV;
9. Financimi i bashkëprodhimeve ndërkombëtare të filmave;
10. Zhvillimi i lojrave kompjuterike.
Çmimet dhe aksionet e veçanta të Programit “Evropa Krijuese”: 
1. Çmimi i BE-së për Letërsinë;

2. Çmimet për Thyerësit e Kufijve evropianë;

3. Çmimi i BE-së për Arkitekturën bashkëkohore;

4. Çmimi i BE-së për Trashëgiminë kulturore;

5. Çmimi MEDIA i BE-së;

6. Emërtimi, përcaktimi dhe identifikimi i Trashëgimisë kulturore evropiane;

7. Kryeqytetet evropiane të kulturës.
Përfituesit potencialë të Nënprogramit Media në Shqipëri:
-
QKK/ Qendra Kombëtare e Kinematografisë;
-
Çdo lloj enti tjetër publik apo privat i cili operon në fushën e bashkëfinancimeve të prodhime kinematografike të tilla. Në rastin shqiptar përfitues të tjerë do të mund të ishin sipas legjislacionit në fuqi: RTSH si dhe çdo TV me licensë kombëtare, platformat digitale Tring dhe Digitalb;
-
Shtëpitë kinematografike shqiptare;
-
Kinematë apo rrjetet e kinemave publike dhe private në Shqipëri; 

-
Festivalet e filmave në Shqipëri; 

-
Shtëpitë kinematografike apo entitete të konsideruara të tilla sipas legjislacionit të kinematografisë dhe AMA`s mund të marrin pjesë në fushën e prodhimeve të video lojërave; 

-
Në fushën e zhvillimit  të audiencës, mund të marrin pjesë përveç të gjitha entiteteve të përmendura më lartë, edhe zyrat apo këshillat e kultrës në nivel qëndror dhe vendor të cilat kanë prioritet të tyre zhvillimin e jetës artisitke dhe rekreative në territoret e tyre.

Për sa më sipër, pjesëmarrja në mënyrë të plotë në Programin Evropa Krijuese do të maksimizojë bashkëveprimin midis sektorëve të ndryshëm dhe do të rrisë efikasitetin duke mbështetur mijëra artistë, profesionistë kulturorë dhe audiovizualë, si dhe organizatat që ushtrojnë aktivitetin e tyre në fushën e arteve skenike, arteve të bukura, botimit, filmit, TV, muzikës, arteve ndërdisiplinore, trashëgimisë dhe të industrisë së video-lojërave duke kontribuar gjithashtu edhe në ruajtjen e diversitetit kulturor dhe gjuhësor.
Është mjaft e rëndësishme të përmendim që në fushën e prodhimeve kinematografike, Shqipëria ka një nivel të pëlqyeshëm të thithjes dhe përdorimit të fondeve publike, apo private evropiane. Për periudhën 2011-2014 bashkëprodhimet kinematografike kanë thithur afro 1.500.000 Euro. 

Në të njëjtën kohë, Shqipëria është e anëtarësuar në dy organizma që menaxhojnë fonde pulike si: 

-
EURIMAGES, organizëm evropian. Që nga viti 2010, kur ka filluar kontributi financiar i Shqipërisë në këtë organizëm, kanë aplikuar 6 shtëpi kinematografike, ndërsa janë financuar 3 filma, produksione shqiptare në mazhorancë. Aktualisht totali i financimeve të filmave të financuar i kalon 350 mijë Euro.

-
SEE- organizëm rajonal. Çdo vit në këtë organizëm financohen të paktën dy projekte me vlerë afërsisht 10 mijë Euro. 
